
Logo de abrir a sesión, o Alcalde propón declarar de urxencia o recoñecemento do Pleno do 
Concello da renuncia de JORGE VARELA COUÑAGO ao seu posto de concelleiro, a partir do 
07.06.2013, co obxecto de que, ao abeiro do previsto no artigo 184.2 da Lei Orgánica de Réxime 
Electoral Xeral e no artigo 9.2 do Real Decreto 2568/1986, do 28 de novembro, polo que se 
aprobou o Regulamento de Organización, Funcionamento e Réxime Xurídico das Corporacións 
Locais, poida tramitarse diante da Xunta Electoral a súa substitución, por promesa electoral, 
pola persoa que o segue na lista da AGRUPACIÓN DE ELECTORES DE REDONDELA (AER), ALFONSO BLANCO PÉREZ. 
VOTACIÓN E ACORDO 
O Pleno do Concello, por asentjmento unánime dos 21 concelleiros, declara a urxencia do 
asunto e o recoñecemento da citada renuncia, para os efectos pertinentes. 

Dado o avanzado da hora, e ao abeiro do artigo 87 do Real Decreto 2568/1986 de 28 de 
novembro polo que se aprobou o Regulamento rganizacíón, Funcionamento e Réxime 
Xurídico das Corporacións Locais, a Presidencia van a sesión, sendo as once horas e corenta 
minutos da data indicada no encabezamento, todo o que, se êstende a presente acta, da que, 
como Secretaria, dou fe.- 

N° 12 /2013 
SESIÓN EXTRAORDINARIA URXENTE D CONCELLO O DÍA 
6 DE XUÑO DE 2013 
ORDE DO DIA 
1. RATIFICACIÓN DO CARÁCTER DA URXENCIA DA PRESENTE CONVOCATORIA POR 
NECESIDADE DE CONTINUIDADE DA XESTIÓN ECONÓMICA MUNICIPAL 
2. PUNTO ÚNICO: CUESTIÓN DE CONFIANZA VENCELLADA Á APROBACIÓN DO ORZAMENTO XERAL DO CONCELLO DO EXERCÍCIO 2013 (ART. 197 bis da LOREG) 
Na Casa do Concello, sendo as dezanove horas do día seis de xuño de dous mil trece, baixo a 
Presidencia do alcalde Javier Bas Corugeira e a asistencia dos/ as concelleiros/ as: Miguel Angel 
Alvarez Ballesteros, Julio Alonso Monteagudo, Maria Teresa París Blanco, Ana Maria Alonso 
Alonso, Jesus Crespo López, Maria José Barciela Barros, Erminda Quelle Fernández, Arturo 
González Barbeiro, Cándido Vilaboa Figueroa, Eduardo José Reguera Ocampo, Luís Alberto 
Orge Míguez, Digna Rosa Rivas Gómez, Antonio Cabaleiro Millares, Leonardo Cabaleiro 
Couñago, Antonio Vázquez Saco, Leticia González Guisande, José García Míguez, Cecilia Pérez 
Orge, Xoan Carlos González Campo e Jorge Varela Couñago, tamén asistiu o interventor do 
Concello Ángel Santamariña Rivera, actuando como secretaria a secretaria xeral da corporación 
Ana Begoña Merino Gil, constitúese o Pleno do Concello, en sesión extraordinaria e urxente, 
conforme á convocatoria e de acordo coa Orde do Día. 
INCIDENCIAS 
Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero.- 
A Presidencia declara aberta a sesión, en primeira convocatoria, procedéndose a tratar o 
primeiro punto da Orde do Día. 
1. RATIFICACIÓN DO CARÁCTER DA URXENCIA DA PRESENTE CONVOCATORIA POR 
NECESIDADE DE CONTINUIDADE DA XESTIÓN ECONÓMICA MUNICIPAL 
Polo Alcalde se sinala que a urxencia ven motivada polo rexeitamento dos orzamentos, 
sometidos á consideración do pleno do Concello o pasado día 4 e a necesidade de continua-la 
xestión económica municipal. 
INTERVENCIÓNS

A concelleira Pérez Orge sinala que non v a votar a favor de ratificar a urxencia da 
convocatoria posto que considera que o Alcalde debería ter convocado con carácter previo a 
Xunta de Portavoces para fixar a data máis correcta, en cuxo caso cecais o pleno podería terse 
celebrado nun lugar máis axeitado á cantidade de xente que quería asistir ao mesmo. Denuncia 
que cando entrou no salón de plenos, no mesmo había xa unha serie de militantes do PP, antes 
de que se abrira a porta, o que parécelle unha falta de respecto a toda a xente que esperou á que 
abriran a porta principal para acceder ao pleno. 
O concelleiro Reguera Ocampo refírese tamén á presencia de persoas no salón antes de que 
entrara o público e ao feito de que o pleno debería terse celebrado no Multiusos. Indica que van 
a apoiar a urxencia pero considera que é un acto prepotente pouco digno dun Alcalde. 
Considera tamén que debeu reunir á Xunta de Portavoces. 
VOTACIÓN E ACORDO 
Sometída a votación a urxencia da convocatoria, a mesma é ratificada por 19 votos a favor ( PP, PSdeG-PSOE e AER) e 2 en contra ( BNG). 
1. PUNTO ÚNICO: CUESTIÓN DE CONFIANZA VENCELLADA Á APROBACIÓN DO ORZAMENTO XERAL DO CONCELLO DO EXERCICIO 2013 (ART. 197 bis da LOREG) 
Intervén en primeiro lugar o Alcalde que da lectura ao seguinte escrito: 
"Boas tardes a todos, 
Creo que non tería sentido que hoxe se voltaran repetir os datos xa facilitados o pasado martes, 
e que pretendían explicar cales eran as liñas esenciais do proxecto de orzamento que 
presentamos para este ano 2013. Non imos a reiterar unha información sobradamente explicada 
e coñecida por todos vostedes. 
Hoxe, despois de que o goberno municipal tomara a decisión de vincular ese orzamentos a unha 
cuestión de confianza, compre explicar os motivos de esa decisión. 
O primeiro, e mais importante de eses motivos, e que estamos convencidos de que estes son os 
orzamentos que Redondela necesita. Esta afirmación non é froito da frivolidade, senón que 
responde a unha análise seria e rigorosa das contas públicas de esta institución, realizada ao 
longo de moitos meses, e da que algún dos grupos representados neste concello foi participe. 
Cada partida foi analizada, cada decisión foi meditada e medida e cada cifra foi valorada de 
xeito pormenorizado. Nestes orzamentos non hai improvisación nin capricho. O que aquí 
traemos é o documento que reflexa a opinión de este equipo de goberno sobre as necesidades 
inmediatas que este concello ten que abordar. E esa opinión susténtase en dúas bases: 
Por un lado a realidade económica que vive este concello na actualidade. Previsión reais de 
ingresos e gastos, sen maquillaxes nin fantasias. 
Por outro lado, unha análise das necesidades reais do concello, dende a óptica da atención aos 
veciños. 

Sen dúbida, poden existir outras opinións respecto á idoneidade do orzamento. Pero tales 
opinións deben estar sustentadas en datos certos, en análise rigoroso e non en argumentos 
baleiros como os que escoitamos na última sesión plenaria. 
As opinións son libres, pero a nosa esta respaldada polos datos que avalan a nosa xestión ao 
fronte do Concello durante os últimos dous anos e eses datos, non son opinables. Nos 
afrontamos o pago de todas as facturas pendentes que herdamos do anterior equipo de goberno, 
mais de 700.000 €, e o fixo sen ter que acudir ao fondo estatal. A totalidade dos datos 
económicos de este Concello pasaron dos números vermellos a números azuis. Por primeira vez 
en anos, o concello cumpre coa regra da estabilidade orzamentaria, e por primeira vez en anos, 
o remanente de tesourería é positivo. 
Pero tamén compre sinalar como se conseguiron eses obxectivos. O Goberno, mellorou a 
recadación, e logrouno sen aumentar taxas e impostos. Escollemos o camiño de actualizar os



padróns, e de esixir o cumprimento das obrigas a aqueles que non as cumprían. O resultado e 
que os ingresos aumentan pola vía da solidariedade, repartindo o esforzo entre os cidadáns, e 
sen gravar mais a aqueles que xa cumprían coas súas obrigas. 
Tamén fixemos un importante esforzo no que se refire á contención do gasto. Partidas como as 
correspondentes a salarios do equipo de goberno, foron recortadas mais dun 33%. Os gastos 
protocolarios e de representación, minguaron un 80%. Cada un dos pagos que se realizan é 
medítado, cuantificado e valorado para garantir que os cartos públicos prestan o mellor servizo 
posible aos veciños de Redondela. O balance de esta xestión é por todos coñecidos, e debo dicir 
que nos sentimos enormemente satisfeitos do traballo desenvolvido. 
E por iso estamos hoxe aquí. Por que temos claro que é o que queremos acadar para o noso 
concello, e porque sabemos que a responsabilidade e a ferramenta que nos vai a levar a 
conseguir os obxectivos que nos marcamos. Os orzamentos non son un "paripé" que sirva para 
xogar a facer de aprendices de bruxo. Son o instrumento fundamental que vai permitir 
desenvolver un ou outro modelo de xestión pública. Nos sabemos o que queremos facer, e 
sabemos que orzamentos necesitamos para facelo. Tamén somos conscientes de que non temos 
maioría absoluta, e por iso levamos negociando meses con todos aqueles que quixeron facer 
achegas a ese orzamentos. Incluso recibimos recoñecementos públicos do talante conciliador e 
da boa disposición da concelleira de facenda, por parte de quen mantivo esas negociacións. As 
súas propostas foron analizadas, debatidas, negociadas e finalmente, recollidas no orzamento. E 
as que non tiveron acollida foron explícadas dende as imposibilidades legais ou técnicas. Dicir 
agora que non se apoia un orzamento negociado, por cuestións alleas a ese orzamento é un acto 
ao noso xuízo incoherente. 
Os orzamentos prorrogados converterían a este concello nunha nave ingobemable. Resultaría 
imposible atender as necesidades reais de este concello. Correrían perigo, subvencións, 
investimentos e incluso porían en cuestión a viabilidade económica do concello, ante a 
imposibilidade de atender as obrigas do plan Marisma +, e a as consecuencias económicas que 
iso suporía para as contas municipais. Nos non seremos cómplices desa irresponsabilidade. 
Nada esperabamos de quen no fixo nin unha soa achega aos orzamentos. Non os estudaron e 
polo tanto non os poden entender. As críticas que o pasado pleno se fixeron son infundadas, 
incoherentes e en ocasións incluso cómicas. 
Se critica que non se esgotaran as partidas correspondentes a servizos sociais, ignorando a 
necesidade de prever calquera continxencia nese ámbito. Os mesmos que critican os recortes 
sociais, critican agora o exceso de dotación. Non poden criticar os criterios de adxudicación de 
axudas, cando estes foron negociados, acordados e aprobados polo pleno. 
Critícase que se cumpra o principio de estabilidade orzamentaria, sen contar que rompelo 
supón a posible intervención do concello e a perda da súa independencia orgánica. Crítícan os 
recortes ás AMPAS, os mesmos que votaron contra unha normativa que por primeira vez 
suporía que a Xunta asumise os comedores escolares de Redondela, dando servizo gratuíto as 
rendas mais baixas, e abaratando o custe para as demais. Insisten en abrir un centro de día en 
Trasmañó, ocultándolle aos cidadáns que non poden contratar persoal para atendelo. Van 
cedelo á Xunta, din. ¿E si a Xunta non o acepta que facemos?. É o vello modelo de improvisación 
e demagoxia que gobernou durante décadas Redondela. 
Outros criticaron un gasto de 1000€ para facer mais transparente o proceso de adxudicación 
dunha piscina, que eles mesmos construíron gastándose case 5.000.000 € sen dar explicacións a 
ninguén.. Ou quéixanse do exceso de partida para pagar as horas extras que deixaron a deber 
eles mesmos. Ou se queixan das excesivas horas extras empregadas, meses despois de pedir que 
se lle encargaran eses traballos ao persoal municipal para non "privatizar" servizos. Critican 
unha cousa, e critican a contraria. Din unha cousa e a contraria. Nos esixen mais inversión nun 
saneamento que xa tiñan rematado. Nos esixen un PXOM que non foron capaces de sacar 
adiante en 30 anos deixando un lio coa empresa redactora que tivo que solucionar este goberno. 
E como fomos capaces de resolvelo, xa se senten lexitimados para criticar. ¿pero vostedes cren

que os cidadáns de Redondela non teñen memo 
A nosa xestión queda sobre a mesa. Aí esta o pavillón e a Escola de Música de Chapela, aí está o 
complexo deportivo de Santa Mariña, aí está a reparación do Viaduto, aí está a licitación da 
lonxa de Cesantes, aí está a expropiación dos terreos para a ampliación da ponte de Xulián, aí 
está a solución ás inundacíóns en Redondela, aí esta a recuperación do prestixio das nosas 
festas, aí están os consellos parroquiais, aí esta a posta en valor de San Simón, os novos parques 
públicos, a limpeza nas rúas de Redondela, a xestión para a ampliación de Peguform, e os 
empregos xerados. Aí están os primeiros plans de emprego de Redondela, e todo isto con menos 
cartos que nunca e apesares diso, Cumprimos mais programa en dous anos, do que cumpriron 
outros en décadas. E fixémolo escoitando a xente, atendéndoa, sen altivez, intentando ser 
próximos e sobre todo traballando arreo. 
Por que non se pode enganar aos veciños. Os cambios non se conseguen filosofando, ou 
vixiando o traballo dos outros. Os cambios non veñen dados pola contemplación e reflexión 
sobre os problemas éticos da actividade pública. 
Os cambios os fan os que se comprometen, os que se levantan tódalas mañás para vir a traballar, 
con entusiasmo, dedicando moitas mais horas das que comprometeron en pleno, sacrificando 
ocio, anúgos e familia. Así o fixemos durante dous anos e así querémolo seguir facendo, dende o 
dialogo, pero sen caprichos nin irnposicións. 
A outra opción e que presenten unha alternativa de goberno. A súa primeira obriga será 
presentar uns orzamentos de xeito inmediato. Uns orzamentos coherentes coas súas críticas. 
Que conteñan unha importante partida para o PXOM, que contemplen a redución de horas 
extras, sen privatizar servizos nin baixar a calidade dos mesmos. Que mellore as prestación 
sociais garantindo o gasto do 100% das partidas pero sen traizoar as bases aprobadas en pleno. 
Mantendo, como mínimo, a partida que deben decidir os movementos asociativos. Garantindo o 
plan marisma, incluíndo un centro de día que deben explicar como o van a abrir. Garantindo a 
apertura de Meirande. E por suposto, adicando unha importante partida a saneamento, unha 
vez que decidan se o teñen rematado ou no, que xa vai tocando aclaralo. 
E todo iso, pagando o día as nóminas, mantendo a estabilidade orzamentaria, garantindo maior 
transparencia que este goberno, maior capacidade de dialogo que este Goberno, e menor gasto 
en soldos políticos que este goberno. 
A realidade é que todos sabemos que iso non é posible. E por iso presentamos este orzamento e 
esta cuestión de confianza. Porque nos presentamos para cambiar as cousas e creemos que o 
estamos facendo. Somos conscientes de que cometemos erros, e de que a nosa responsabilidade 
e facernos cada día merecentes da confianza dos cidadáns. Estamos seguros que temos que 
seguir traballando para acadar máis transparencia, e tamén a modernización do modelo de 
xestión Municipal. Pero tamén creemos que para valorar axeitadamente a nosa labor, temos que 
recordar de onde vimos e onde estamos. E creemos honradamente que o avance foi 
importantísimo. Atrás quedaron os tempos de escurantismo, de información reservada e de 
aplicación de distintas varas de medir os cidadáns. O Concello é hoxe unha Casa de portas 
abertas para todos os veciños, independentemente das súas afinidades políticas ou ideolóxicas. 
En varias ocasións se nos solicitou publicamente que presentaramos esta cuestión de confianza. 
Creo honradamente que nos fixemos acredores da confianza dos veciños de Redondela e creo 
que para manter esa confianza debemos ser fieis os nosos principios e as nosas promesas. Non 
imos permanecer amarrados a un sillón a calquera prezo limitándonos a deixar pasar o tempo, 
esperando a que cheguen as próximas eleccións. Por iso hoxe lle solicitamos que aproben esta 
cuestión de confianza, para poder continuar co proxecto de acadar unha Redondela con 
maiúsculas". 

INTERVENCIÓNS 
O concelleiro Varela Couñago da lectura oa seguinte escrito: 
"Pois, a ver si nos aclaramos. Estamos aquí para decidir se confiamos no sr. alcalde, porquevtivo



a valentía de poñer o seu cargo apostando contra uns orzamentos dos cales a máxima 
responsable é a concelleira máis valorada do seu goberno. ¡Vaia méritoL Tamén nós apostamos 
o mesmo. 
Si señor, que valente é vostede cando supedita a confianza nunha fórmula legal onde a perda 
desta non implica o seu cese inmediato, e iso é o que tiña que facer, polo súa credibilidade, pola 
credibilidade do seu partido e porque Redondela merece un alcalde comprometido, con palabra 
e que defenda os intereses dos seus veciños con tódalas consecuencias. No caso de perder a 
presente moción, vostede debería saír por pernas do Concello, correndiño, liscando rapidiño... 
Deixarlle paso a un dos seus compañeiros, si home si, non teña medo, se perde a moción marche 
coa cabeza alta, é unha grande oportunidade que vai ter. Ninguén vai discutir que legalmente 
poida quedar, pero totalmente reprobado, coa cabeza gacha e empregando unha argucia legal 
para tentar aprobar os orzamentos pola porta de atrás. Xa volo levamos tempo dicindo, neste 
goberno hai cousas que non funcionan e vostede é o máximo responsable de que ísto sexa así e o 
máis problemático de todo, cunha acütude onde non se observan visos de tentar facer as cousas 
doutro xeito." 

Pero, pero, pero Sr. Bas, non se faga vostede o xordo. Non escoitou nada do pleno ? 

Os orzamentos son os que son, os mesmos que había pero xestionados por unha persoa honesta 
e capacitada. O que lle dixemos Sr. Bas é que non confiamos en vostede, na súa maneira de 
xestionar, que tamén é a mesma de antes. Moita risiña, moito dicir que si e facer o que He a gana. 
Non lle recorda esa actitude a Xaime Máximo Rei? 
Ten razón Ana Alonso cando afirma, en radio Redondela, que non é tanto unha oposición ós 
orzamentos, porque os orzamentos so presupostos, e o importante vai nas bases deses 
orzamentos onde se pon de manifesto como controlalos e como executalos. Poderíanse mellorar 
as bases pero son bastante mellores que as que había en calquera dos pasados orzamentos. 
É certo que a nosa postura pon manifesto a falta de confianza, baseada en feitos non en opinións 
nin en discrepancias ideolóxicas, que tamén as hai. 
Pero debemos engadir que o principal responsable da nosa postura é o alcalde, porque el é un 
dos que máis falta a eses principios que temos como bandeira: transparencia e participación. 
Ímoslle facer uns recordatorios: 
As modificacións que se fixeron nas bases dos orzamentos non son unha novidade, xa as 
viñamos reclamando dende o primeiro día e non foran posibles. Certo que non só lle pareceron 
difíciles ao PP, tamén a ouüos grupos. 
Mire vostede: 
Dar conta de resolucións da vostede bastantes, conta de moitas decisións despois de adoptalas 
sen encomendarse nin a deus nin ao demo. Aínda que non de todas, porque de moitas 
enterámonos de casualidade. 
Empezou cun contrato de limpeza de fin de semana, contratacións de xardinería, contratación 
de LolaPop algo parecido a do Biglab, enxeñeiro cunha contratación simpática, empresa para 
divertimento do verán... 
E parte deste noso descontento ven pola súa sumisión á que foi a man dereita, dereita, esquerda 
e cabeza pensante e mandante, 
Xa non está, ou si, depende como se mire porque na procesión non faltou, pero aínda que non 
está a el correspóndelle unha gran parte da responsabilidade desa nosa decisión. Prepotencia e 
soberbia son modos políticos que non compartimos. 
Señor Alcalde deixe de enviar recadiños vía telefónica as cabezas pensantes que pouco ou 
mellor nada aportaron a Redondela máis que metelo en berenxenais que polo de ágora non sabe 
saír e céntrese de cheo nos redondeláns que a vila non está para aguantar tanto recadiño de ida 
e volta que o único que fai é esgotar a batería do seu teléfono móbil. E a paciencia dos que

Sr. Bas, vostede segue na maliciosa senda do s compañeiro de partido o Sr. Pazos (que teña bo 
acougo no seu novo sillón da capital), unha senda autoritaria, deixando en último lugar a 
transparencia e a participación cidadá...Ben se viu e ben se ve en moitos dos vosos xeitosos 
fracasos, logrando anoxar a unha parte importante dos veciños de Redondela. Por certo, non 
terá un postiño para vostede alá en Santiago o seu comandante, o Sr. Pazos? Esta é a súa 
oportunidade, non o dubide... 
¿Que pasa coa Illa de San Simón? Non sabe nada vostede, seguro que non. Pois si non sabe 
nada, vostede é un incompetente. 
¿Quere que confiemos en vostede? Pois é ben sinxelo: participación e transparencia. 
Lanzou vostede un órdago ligado ós orzamentos, puido vostede facer o mesmo ligado a unha 
ordenanza fiscal e só lle custaría o seu posto, pero quixo facelo nesta ocasión. Alá vostede. 
Señor Bas. En AER sempre pensamos que non nos parece un xeito democrático de facer as 
cousas o "porque yo lo digo". Despois da actitude que están tendo ultimamente e que nós tanto 
lle criticamos, ágora véñennos con este acto de soberbia no pleno máis importante do ano, 
tentando aprobar pola forza uns orzamentos que democraticamente saíron rexeitados. sete 
cuncas dunha actitude que nos levou a un estado de descontento que imos corroborar coa nosa 
votación. ' 

Aquí temos, señoras e señores, ao Partido Popular demostrando por todo o alto cal sería a súa 
actitude se gobernara con Maioría. 
Xa quedou atrás ese alcalde que aplaude a coherencia. Agora temos un que escuda o seu posto 
detrás duns orzamentos convencido de estar a bo resgardo. 
Señor Bas, a ver si se entera, votamos que non aos orzamentos, pero sobre todo votamos que 
non a esta actitude. 
'Como se invitan as em resas ara contratar obras e servizos?. A res osta é sim le: 'Como se L P P l 

fixo sempre! 

¿Cada canto se convoca a comisión de servizos privatizados? 
¿Cando imos saber as contas da festa do Choco ¡do ano pasado!? 
¿Cando imos reducir as subvencións nominaüvas e sometelas a concurso aberto ? 

¿Cando os veciños van poder saber a tempo as obras que se van facer na súa parroquia? 
¿Cando se vai aclarar o que pensan facer co Conservatorio? 
¿Cando se vai cumprir co regulamento dos Consellos parroquiais e informar de cada cousa que 
vaia facer na parroquia? 
¿Cando imos saber o que ten pensado para o aparcamento ese das festas? 
¿Cando se vai resolver o fedor da EDAR de Redondela? 
¿Cando se vai deixar de pagarlle o gasóleo á piscina de Redondela? 
¿Cando van gastar as partidas de servizos sociais? 
¿Cando coñeceremos os convenios? 
¿Cando ....... .. ? 

Sabe cal é a nosa resposta: non confiamos en vostede porque en dous anos compórtase igual ca 
os de antes, porque vostedes seguen pensando o mesmo que pensaban os de antes; que 
Redondela é un cortijo e que só houbo un cambio de señorito. 
Isto non é un Cortijo gobernado con mando e ordeno, isto é un concello no que a veciñanza ten a 
obriga e o deber de coñecer todo canto se fai.



Non hai nada que ocultar, non hai nada que mereza agachar a cabeza e tragar as ordes dun 
partido. vostede foi elixido para ser alcalde de Redondela, non para ser representante do PP en 
Redondela. Alcalde de Redondela, non representante do PP en Redondela. 
Que saiba que na asemblea de AER o alcalde perdeu por unanimidade, ninguén de nós confía 
en vostede" 

A concelleira Pérez Orge di que o BNG vai votar en contra da cuestión da confianza. Refírese a 
unha entrevista que aparece hoxe nos medios de comunicación na que o Alcalde recoñece que o 
órdago lanzado é a todo ou nada, cousa que considera que demostra o seu talante. Non acepta 
crítica ao BNG de que non quixo colaborar nos orzamentos e sinala que xa comunicaron á 
concelleira de Facenda que non o farían namentres o PP quixera mudar o plan Marisma máis. 
Indica que lle satisfacen as críticas que o PP poida facer ao BNG, porque o contrario significaría 
que están a facer mal as cousas, xa que o PP está nas súas antípodas. Di que o BNG non 
comparte a "Redondela con maiúsculas" que quere o PP e que o único que levan feito ata o de 
agora foi xestionar temas que xa deixara preparados o goberno anterior e deteriorar cousas, 
como os servizos sociais. Refírese a afirmación do Alcalde na prensa de que hai que deixar a un 
lado os intereses partidistas e pregúntase se o PP e unha ONG. Afirma que o PP é unha 
organización política que defende o que fai o partido a nivel autonómico e estatal, e con iso as 
políticas e recortes sociais e de servizos públicos, os ataques á cultura, ao ensino, a consideración 
da muller como menor de idade ...etc nin sequera son quen de dar unha solución política a unha 
situación tan sangrante como a das preferentes. Lle parece normal que non gobemen con 
transparencia e democracia porque xa saben como funciona o PP. Non cree no apoliticismo na 
acción do goberno do Concello. Considera que a política municipal conleva aguantar moitas 
presións e críticas e estima que o Alcalde leva moi mal estas últimas, como ten demostrado na 
súa intervención. Critica que o único obxectivo sexa acadar a estabilidade orzamentaria e estima 
que en momentos de crise hai que facer outro tipo de políticas. Remata dicindo que o BNG 
nunca vai dar a súa confianza a un goberno do PP. 
O concelleiro Reguera Ocampo di que lle parece pouco respetable que o Alcalde diga nunha 
entrevista que eles non estudan nin entenden os orzamentos. Di que cando afirman que nun ano 
resolveron a situación económica do Concello, están mentindo e que cando entraron eles no 
Concello a situación era non marabillosa, pero si aceptable. Califica de "paripé" fora de lugar o 
feito de que o Alcalde convocara o pleno para presentar a cuestión de confianza somentes un 
minuto despois de ser rexeitados os orzamentos pola corporación e considera que iso demostra 
a súa prepotencia e que o tiña preparado de forma alevosa. Di que van a votar que non porque o 
PP somentes pensa en recortar e eles estiman que os orzamentos presentados son antisociais 
porque a única preocupación do goberno no Concello é cadrar as contas, atacando á educación, 
aos servizos sociais...etc, cousa que eles non comparten. Sinala que recortan un 30% na partida 
de xantar na casa, un 12% en asistencia no fogar, 44% en comedores escolares...etc. Criüca que 
na execución do orzamento do 2012 moitas destas partidas executaron moi por debaixo do 
previsto, ás veces ao 50% ou menos. Refírese ao PXOM, no que considera que non se adiantou 
nada nestes últimos dous anos a pesares de que era o proxecto estrela do seu programa 
electoral. Sinala que non houbo ningunha iniciativa nese sentido a pesares de que están a apoiar 
modificacións puntuais que benefician a uns poucos. Considera que o Concello era dende 
sempre un referente na cuestión cultural, tanto na programación como na participación e di que 
entraron como elefante nunha cacharrería, suprimindo eventos e amosando un desprezo 
absoluto pola lingua galega, como no último acto das Letras Galegas, que nos dous últimos anos 
non foi presidido polo Alcalde e que neste ano califica de "desastre", botando abaixo moitos 
anos de traballo do Concello a prol da língua. 
A concelleira Alonso Alonso di que os orzamentos non son políticos e non recibiron instrucións 
do partido ao respecto. Baseáronse nas necesidades que atoparon no Concello, ao que viñeron 
cun proxecto de facer cousas. Sinala que no primeiro ano adicaronse a sanear as contas e agora 
teñen que cumprir obrigatoriamente co principio de estabilidade presupostaria, Tardaron en 
conseguir os orzamentos porque querían consensualos e saben da súa importancia a longo 
prazo. Di que nos últimos dous anos puxeron orden nas contas e xa non hai facturas no caixón e

se paga aos p o - - res polo que agora antexan uns orzamentos de investimentos, 
participativas no 1%, no que esperan facer cousas que beneficien aos veciños. Non sabe por que 
rexeitan os orzamentos nin lle deron ningunha razón válida para iso. Insiste en que non son uns 
orzamentos do partido e que son os que necesita Redondela dentro das limitacións que teñen. 
Refírese á faceta participativa, ao plan Marisma máis...etc e ao mellor dálles medo que se fagan 
ben as cousas. Indica que foi a consultora contratada polo anterior goberno a que sinalou qué 
actuacións do Marisma non eran viables. Di que cumprir coa normativa de estabilidade é unha 
obriga legal e parécelle mentira que a poñan en cuestión persoas que son funcionarios, como os 
voceiros do BNG e do PSOE. Sinala as actuacións realizadas en materia de emprego polo 
goberno anterior e polo actual. Refírese tamén á débeda que atoparon ao chegar ao Concello, 
que pasaba dos once millóns de euros cun saldo de tesourería que somentes chegaba a marzo de 
2012. Di que fixeron un esforzo importante na recadación dos impostos e taxas incrementando 
significativamente as partidas correspondentes. Lee uns parágrafos dun informe de 
Intervención de cando gobernaba o BNG e o PSOE para demostrar que realizaban gastos ilegais 
carentes de crédito ou non axustados ao procedemento. 
O concelleiro Varela Couñago di que eles queren que as cousas se fagan e dálles igual quen as 
faga e teñen unha maneira de actuar e de ver a democracia moi diferente do resto xa que 
ninguén Hes di de enriba nada e fan co que consideran mellor para Redondela. 
A concelleira Pérez Orge dí que lle sorprende a intervención indignada da concelleira de 
Facenda. Non dubida que estea enfadada porque traballou na elaboración dos orzamentos pero 
indica que non se está a analizar a xestión dos gobernos anteriores que xa foi obxecto de 
consideración polos cidadáns no mes de maio de 2011, co gallo das eleccións. Dille á concelleira 
que se sabe dalgunha ilegalidade a poña sobre a mesa con nomes, apelidos e datos e que nunha 
xuntanza co Alcalde cando comezou o mandato este recoñeceu que había no orzamento 
partidas dabondo para chegar a fin de ano. Non lle parece procedente que fale de ilegalidades a 
representante dun partido que é o que máis imputados ten. Sinala que ten visto informes de 
Intervención nos que se sinalaba que a tesourería era unha cuestión sen problemas no goberno 
anterior. Di que entende ben que a política municipal implica sacrificar moitas cousas pero antes 
que agora, tamén se sacrificaron outros, polo que pide que non se fagan as vítimas. Nunca darán 
a súa confianza a un partido como o PP. 
O concelleiro Reguera Ocampo di que non lle parece doado que se fale de anos atrás e se a 
concelleira sabe dalgunha ilegalidade deberán polo en coñecemento da autoridade 
correspondente e que cada palo aguante a súa vela. Considera que a situación ven dada pola 
irresponsabilidade do Alcalde e que falar de política non é algo peiorativo xa que a política está 
na base da solución dos problemas e o Concello é a casa de todos. Parécelle que o Alcalde obrou 
de xeito autoritario e pensa que o seu órdago é inaceptable, xa que trata de manipular o 
funcionamento democrático do Concello, cousa que tamén fai o PP a nivel nacional, 
transmitindo á cidadanía unha imaxe e facendo o contrario. Di que van a votar en contra por 
responsabilidade. 

A concelleira Alonso Alonso di que efectivamente está indignada e non por un tema persoal 
senón por traballo, xa que non se está a discutir sobre os orzamentos que non son políticos. 
Sinala que se non mirou unha crítica razonable aos orzamentos nin argumentos para rebatilos. 
Indica que He queda a conciencia do deber ben feito tanto dela como dos seus compañeiros de 
grupo. Di que o señor Reguera era concelleiro de Facenda polo que debía coñecer os informes 
aos que fixo mención e di tamén que a solución aos problemas dáse aprobando os instrumentos 
para facelo, como os orzamentos. Sinala que ata o de agora foi unha sorte traballar co equipo do 
Alcalde para desenvolver un proxecto para Redondela e insiste en que o presuposto foi 
realizado dende o rigor, avalado pola xestión dos últimos dous anos en virtude da cal déronlle a 
volta ás magnitudes económicas do Concello. 
VOTACIÓN E ACORDO 
Consonte co previsto no artigo 197 bis da Lei Orgánica 5/1985 de 19 de xuño de Réxime 
Electoral Xeral (LOREX) cómpre realizar unha votación nominal de chamamento público para a



votación da cuestión de confianza, procedéndose xa que logo de acordo co previsto no artígo 
101 do Real Decreto 2568/1986 de 28 de novembro polo que se aprobou o Regulamento de 
Organización, Funcionamento e Réxime Xurídico das Corporacións Locais (ROF) a chamar por 
orde alfabética aos concelleiros e Concelleiras da corporación ao obxecto de que emita o seu 
voto, correspondendo ao Alcalde a última votación, co seguinte resultado: 
VOTO 
1 ALONSO ALONSO, ANA MARÍA 
2 ALONSO MONTEAGUDO, JULIO 
3 ÁLVAREZ BALLESTEROS, MIGUEL A. 
4 

l 

BARCIELA BARROS, MARÍA JOSÉ 
5 CABALEIRO COUÑAGO, LEONARDO 
6 CABALEIRO MILLARES, ANTONIO 

CRESPO LÓPEZ, JESÚS 

GARCÍA MÍGUEZ, JOSÉ 
GONZÁLEZ BARBEIRO, ARTURO 
GONZÁLEZ CAMPO, XOAN CARLOS 

11 
E 

GONZÁLEZ GUISAN DE, LETICIA 
l , 

¡T12 ORGE MIGUEZ, LUIS ALBERTO 
i 

13 í PARÍS BLANCO, MARÍA TERESA 
14 PÉREZ ORGE, CECILIA 

l 

15 QUELLE FERNÁNDEZ, ERMINDA 
16 

{ 

REGUERA OCAMPO, EDUARDO JOSÉ 
17 

¿ 

RIVAS GÓMEZ, DIGNA RosA ¡ír 
s 

l 

__ 

‘Í 

18 
i 

VARELA COUNAGO, JORGE 
Í 19 Í VÁZQUEZ SACO, ANTONIO 
l

l 

Ï 20 
y 
VILABOA FIGUEROA, CÁNDIDO 

21 
i 

BAS CORUGEIRA, JAVIER 

Computados pola Secretaria os sufraxios emitidos, ao abeiro do previsto no artigo 98 do ROF, 
resultan 10 votos a favor de outorgar a confianza e 11 en contra. Polo tanto, considerase 
rexeitada a cuestión de confianza. 
Pola Secretaria dáse conta da posibilidade legal, prevista no mesmo artigo 197 bis da LOREX, de 
que os concelleiros e Concelleiras que non votaran a favor do asunto vencellado á cuestión de 
confianza presenten unha moción de censura cun candidato a Alcalde, que, no seu caso, deberá 
asínarse alomenos pola maioría absoluta legal dos membros da corporación, sinaturas que 
deberán autenticarse diante dun notario ou da secretaría do Concello aos efectos de 
comprobarse e dilíxenciarse antes de ser presentada no Rexistro Xeral do Concello. A estes

efectos sinálase que o prazo para presentar d' moción remata o vindeiro 6 de xullo ás 14,00 
horas, data a partir da cal, de non presentarse mesma, quedaran definitivamente aprobados os 
orzamentos. 

E, non habendo máis asuntos que tratar, Presi encía remataÑa presente sesión, sendo as vinte 
horas e corenta e cinco minutos da da fixada o encabezamento, en proba de todo o que, se 
redacta a presente acta, da que, como ' 

, dou fe.- 

ACTA 13/2013 
SESIÓN ORDINARIA CELEBRADA POLO PLENO DO CO LO O DÍA 4 DE XULLO DE 
2013 

ORDE DO DÍA 
1. APROBACIÓN, SE PROCEDE, DAS ACTAS DAS TRES ÚLTIMAS SESIÓNS. 
2. TOMA DE POSESIÓN DE ALFONSO BLANCO PÉREZ COMO CONCELLEIRO DA CORPORACIÓN. 
3. DAR CONTA DOS EXPEDIENTES DE MODIFICACIÓN DE CREDITO. 
4. DAR CONTA DA APROBACIÓN DA LIQUIDACIÓN DAS CONTAS DE RADIO 
REDONDELA, SL CORRESPONDENTES AO ANO 2012 
5. PROPOSTA PARA A ACEPTACIÓN DA CESIÓN DA XUNTA DE GALICIA DO INMOBLE DO MULTIUSOS DA XUNQUEIRA 
6. PROPOSTA PARA A INCLUSIÓN NO INVENTARIO DE BENS MUNICIPAIS DUN CAMIÑO EN PREGAL-NEGROS 
7. PROPOSTA PARA A INCLUSIÓN NO INVENTARIO DE BENS MUNICIPAIS DUN CAMIÑO EN LEITÓN-CHAPELA 
8. APROBACIÓN DA MODIFICACIÓN DA ORDENANZA FISCAL REGULADORA ,DA TAXA POR SERVIZOS DE CASAS DE BAÑOS, DUCHAS, PISCINAS, INSTALACIONS 
DEPORTIVAS E OUTROS SERVIZOS ANÁLOGOS. 
9. APROBACIÓN DA IMPOSICION DA TAXA POLA PRESTACIÓN DE SERVIZOS DO CENTRO DE DEPORTES ACUÁTICOS DE CHAPELA, ASÍ COMO A SUA ORDENACIÓN 
10. ACTIVIDADES DE CONTROL DE PLENO: 
10.1. DAR CONTA RESOLUCIÓNS DA ALCALDÍA. 
10.2. MOCIÓNS 
10.2.1. MOCIÓN DO PSdeG-PSOE S/ AXUDAS SERVIZOS SOCIAIS 
10.2.2. MOCIÓN DO PS DE G PSOE S/ TREN DE CERCANIAS 
10.2.3. MOCIÓN DO PS DE G PSOE S/ FUNCIONAMENTO DO CENTRO DE DIA 
10.2.4. MOCIÓN DE AER S/ VALORES CATASTRAIS 
10.2.5. MOCIÓN DE AER S/INFORMACIÓN VECIÑAL 
10.2.6. MOCIÓN DE AER S/ AUGAS DE GALICIA 
10.2.7. MOCION DO BNG S/ APOIO AO POBO SAHARAUI 
10.3. SOLICITUDE DE COMPARECENCIAS. 
10.4. ROGOS E PREGUNTAS. 
Na Casa do Concello de Redondela, sendo as vinte horas e trinta minutos do día catro de xullo


